
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՎՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
§Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություն և Հայաստանի Հանրապետության կառավարության 2021 թվականի դեկտեմբերի 23-ի N 2121-ն որոշման մեջ փոփոխություններ կատարելու մասին¦ Հայաստանի Հանրապետության կառավարության որոշման նախագծի ընդունման նպատակն է 2022 թվականին Արդարադատության նախարարության ծրագրերի գծով տնտեսված գումարներն ուղղել Հայաստանի Հանրապետության կառավարության պահուստային ֆոնդ։ 
2․Ընթացիկ իրավիճակը, խնդիրները և առաջարկվող կարգավորման բնույթը
Հայաստանի Հանրապետության վարչապետի 2022 թվականի փետրվարի 10-ի թիվ 173-Ա որոշմամբ Արդարադատության նախարարության պրոբացիայի ծառայության հաստիքային միավորներն ավելացել են 50-ով։ Դրանով պայմանավորված «Հայաստանի Հանրապետության 2022 թվականի պետական բյուջեի մասին» ՀՀ օրենքով Պրոբացիայի ծառայությանը 2021 թվականի համեմատ 2022 թվականին լրացուցիչ հատկացվել է 170,025․2 հազ․ դրամ «աշխատողների աշխատավարձեր և հավելավճարներ»  և 39,251․0 հազ․ դրամ՝ «պարգևատրումներ, դրամական խրախուսումներ և հատուկ վճարներ» հոդվածներով։ 
Հավի առնելով, որ պրոբացիայի ծառայության համար նախատեսված լրացուցիչ հաստիքները դեռևս համալրված չեն, Արդարադատության նախարարությունն առաջարկում է տնտեսված գումարներից 35,000․0 դրամ ուղղել 1057 ծրագրի «11001․Արդարադատության ոլորտում քաղաքականության, խորհրդատվության, մոնիտորինգի, գնման և աջակցության իրականացում»  միջոցառմանը,  իսկ մնացած գումարը ուղղել ՀՀ կառավարության պահուստային ֆոնդ։ 
Քրեկատարողական ծառայության տեխնիկական հագեցվածության գծով նախատեսված գումարներից մինչ օրս չի օգտագործվել 223,429․3 հազ․ դրամը, որը ևս, ինչպես նաև այլ ծրագրերի գծով տնտեսված գումարները որոշման նախագծով նախատեսվում է ուղղել ՀՀ կառավարության պահուստային ֆոնդ։ 
Նախագծով նախատեսված վերաբաշխման արդյունքում ՀՀ պետական բյուջեի հաշվին ֆինանսական միջոցների վերականգնման, ինչպես նաև լրացուցիչ ֆինանսական միջոցների անհրաժեշտություն չի առաջանա։ 
3.Ակնկալվող արդյունքը
Նախագծի ընդունման արդյունքում կապահովվի §Հայաստանի Հանրապետության 2022 թվականի պետական բյուջեի մասին» օրենքով նախատեսված գումարների գծով ծախսերի կատարումն ըստ անհրաժեշտության և նպատակային։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2022 թվականի պետական բյուջեի եկամուտների և ծախսերի փոփոխության չի հանգեցնի:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծը չի առնչվում Հայաստանի Հանրապետության կառավարության  2021-2026թթ. ծրագրին  և ռազմավարություններին։ 

